
KAPITULU 28
Hasoru Moris nia Rejistu

<&

P rofeta Daniel dehan: “Ha'u haree hela, to'o kadunan sira hetan

tau, no Ida Husi Tempu Antigu tuur: Ninia ropa mutin hanesan
neve, no Ninia ulun nia fuuk hanesan bibi-malae nia fulun moos;
Ninia kadunan mak ahi-lakan, no ninia roda sira ahi ne'ebé lakan.
Mota ahi ida sai no suli husi Ninia oin: rihun ba rihun servi Nia, no
rihun sanulu dala rihun sanulu hamriik iha Ninia oin: julgamentu tuur
ona, no livru sira loke ona.” Daniel 7:9, 10.

Nune'e mak hatudu ba profeta iha vizaun loron boot no solene
ne'ebé ema hotu nia karakter no moris sei liu ba ezame iha rai tomak
nia Juis nia oin, no ema ida-idak sei simu “tuir ninia hahalok” Ida Husi
Tempu Antigu mak Maromak Aman. Salmista dehan: “Molok foho sira
mosu, ka molok O forma rai no mundu, husi rohan-laek to'o rohan-
laek, O mak Maromak” Salmu 90:2. Nia, ne'ebé mak buat hotu nia
moris nia hun, no lei hotu nia bee-matan, mak sei lidera julgamentu.
No anju santu sira, nu'udar servidor no sasin, ho numeru “rihun
sanulu dala rihun sanulu, no rihun ba rihun” marka prezensa iha
tribunal boot ida ne'e.

“No, haree, ida hanesan Ema nia Oan mai ho lalehan nia kalohan
sira, no mai ba Ida Husi Tempu Antigu, no sira lori Nia besik ba Ninia
oin. No sira f6 ba Nia ukun, no gloria, no reinu ida, atu povu, nasaun,
no lian hotu servi Nia: Ninia ukun mak ukun rohan-laek, ne'ebé sei la
liu ba” Daniel 7:13, 14. Kristu nia mai ne'ebé deskreve iha ne'e la'os
Ninia mai dala rua ba rai. Nia mai ba Ida Husi Tempu Antigu iha

lalehan atu simu ukun no gloria no reinu ida, ne'ebé sei f6 ba Nia iha
Ninia servisu nu'udar mediador nia rohan. Mai ida ne'e duni, la'0s
Ninia mai dala rua ba rai, mak profesia f6 sai katak sei akontese iha
loron 2300 nia rohan iha tinan 1844. Ho anju lalehan nian sira
akompana, ita-nia Amu-lulik Boot tama ba fatin santu liu no iha
ne'eba mosu iha Maromak nia prezensa, atu hala'o Ninia ministériu
nia servisu ikus ba ema—atu halo julgamentu investigativu nia servisu
no atu halo expiasaun ba sira hotu ne'ebé hatudu katak iha direitu ba
ninia benefisiu.

Tha servisu figura nian (tipu), s6 sira ne'ebé mai ona iha Maromak
nia oin ho konfisaun no arrependimentu, no ne'ebé sira-nia sala,
liuhusi sakrifisiu sala nian nia raan, hakat ba santuariu, mak iha parte
iha Loron Expiasaun nian nia servisu. Nune'e moés iha loron boot
expiasaun ikus no julgamentu investigativu nian, kazu sira ne'ebé
Maromak konsidera mak de'it sira ne'ebé deklara katak sira Maromak
nia povu. Ema aat sira-nia julgamentu mak servisu ida ketak no seluk,
no akontese iha tempu ida tuir mai. “Julgamentu tenke haht iha
Maromak nia uma: no se nia hahua uluk iha ita, saida mak sei sai rohan
ba sira ne'ebé la halo tuir evanjelhu?” 1 Pedro 4:17.

Rejistu nia livru sira iha lalehan, ne'ebé rejista ema nia naran no
hahalok, mak sei determina julgamentu nia desizaun sira. Profeta
Daniel dehan: “Julgamentu tuur ona, no livru sira loke ona’”
Apokalipse nia hakerek-na'in, bainhira nia deskreve situasaun
hanesan, aumenta: “Livru seluk ida loke ona, ne'ebé mak moris nia
livru: no ema mate sira hetan julgamentu husi buat sira ne'ebé
hakerek iha livru sira, tuir sira-nia hahalok.” Apokalipse 20:12.

Livru moris nian iha ema hotu nia naran ne'ebé tama ona iha
Maromak nia servisu. Jesus dehan ba Ninia disipulu sira: “Haksolok,
tanba imi-nia naran hakerek ona iha lalehan” Lucas 10:20. Paulo
ko'alia kona-ba ninia maluk servisu fiél sira, ne'ebé “sira-nia naran iha
livru moris nian”. Filipe 4:3. Daniel, bainhira nia haree ba oin ba tempu

ne'ebé “sei iha susar hanesan ne'ebé nunka iha”, deklara katak
Maromak nia povu sei hetan salvasaun, “ema hotu ne'ebé sei hetan
hakerek iha livru” No Apokalipse nia hakerek-na'in dehan katak so
sira ne'ebé nia “naran hakerek ona iha Bibi-Oan nia livru moris nian”
mak sei tama Maromak nia sidade. Daniel 12:1; Apokalipse 21:27.

Tha Maromak nia oin sira hakerek “livru hanoin nian ida”, ne'ebé
rejista hahalok di'ak husi “sira ne'ebé hamta'uk NAI, no ne'ebé hanoin
Ninia naran”. Malakias 3:16. Sira-nia liafuan fiar nian, sira-nia hahalok
domin nian, rejista iha lalehan. Neemias temi ida ne'e bainhira nia
dehan: “Hanoin ha'u, O ha'u-nia Maromak, . . . no keta hamoos ha'u-
nia hahalok di'ak sira ne'ebé ha'u halo ba ha'u-nia Maromak nia uma”.
Neemias 13:14. Tha Maromak nia livru hanoin nian, hahalok loos ida-
idak hela ba nafatin. Tha ne'eba tentasaun ida-idak ne'ebé ema
hasoru, buat aat ida-idak ne'ebé ema manan, liafuan laran-sadi'a ida-
idak ne'ebé ema ko'alia, rejista ho fiél. No hahalok sakrifisiu nian ida-
idak, terus no triste ida-idak ne'ebé ema tahan tanba Kristu, rejista
hotu. Salmista dehan: “O sura ha'u-nia la'o-lakon sira: tau ha'u-nia
matan-been iha O-nia botir: sira la iha O-nia livru ka?” Salmu 56:8.

Tha mos rejistu ida kona-ba ema nia sala sira. “Tanba Maromak sei
lori servisu hotu ba julgamentu, hamutuk ho buat subar hotu, se
di'ak, ka se aat” “Liafuan mamuk hotu ne'ebé ema ko'alia, sira sei
hato'o kontas kona-ba ida ne'e iha julgamentu nia loron”. Salvador
dehan: “Liuhusi 6-nia liafuan 6 sei hetan justifikasaun, no liuhusi 6-
nia liafuan 6 sei hetan kondenasaun.” Eklesiastes 12:14; Mateus 12:36,
37. Planu no motivu segredu sira mosu iha rejistu ne'ebé la sala; tanba
Maromak “sei lori ba naroman” buat sira ne'ebé subar iha nakukun
laran, no “sei hatudu klaru fuan sira-nia planu” 1 Korinto 4:5. “Haree,
hakerek ona iha Ha'u-nia oin: . . . imi-nia hahalok aat, no imi-nia
aman sira-nia hahalok aat hamutuk”, NAI dehan. Isaias 65:6, 7.

Ema ida-idak nia servisu liu ba ezame iha Maromak nia oin no
hetan rejistu, se nia fiél ka la fiél. Tha naran ida-idak nia sorin iha
lalehan nia livru sira, rejista ho loloos ne'ebé hamta'uk liafuan sala
ida-idak, hahalok egoista ida-idak, knaar ida-idak ne'ebé la kumpri,
no sala segredu ida-idak, hamutuk ho hahalok bosok matenek ida-
idak. Avizu no repreensaun ne'ebé Lalehan haruka maibé ema la rona,
tempu ne'ebé lakon mamuk, oportunidade ne'ebé la uza di'ak,
influénsia ne'ebé ema hatudu ba di'ak ka ba aat, ho ninia rezultadu
ne'ebé to'o dook, anju ne'ebé rejista hakerek hotu.

Maromak nia lei mak padraun ne'ebé sei sukat ema nia karakter no
moris iha julgamentu. Ema matenek dehan: “Hamta'uk Maromak, no
halo tuir Ninia ukun-fuan sira: tanba ida ne'e mak ema nia knaar
tomak. Tanba Maromak sei lori servisu hotu ba julgamentu”
Eklesiastes 12:13, 14. Apostolu Tiago f6 avizu ba ninia maun-alin sira:
“Ko'alia nune'e, no halo nune'e, hanesan sira ne'ebé sei hetan
julgamentu tuir liberdade nia lei” Tiago 2:12.

Sira ne'ebé iha julgamentu hetan “merese” sei iha parte iha ema
loos sira-nia moris hi'as. Jesus dehan: “Sira ne'ebé hetan konta
nu'udar merese atu hetan mundu ne'eba, no moris hias husi mate, . . .
hanesan ho anju sira; no sira mak Maromak nia oan sira, tanba sira
mak moris hias nia oan sira.” Lucas 20:35, 36. No fali Nia deklara katak
“sira ne'ebé halo di'ak sei sai mai ba moris nia moris hias”. Joao 5:29.
Ema loos sira ne'ebé mate ona sei la moris hi'as fali to'o depois
julgamentu ne'ebé konsidera sira merese ba “moris hi'as ba moris.
Tan ne'e sira rasik sei la iha tribunal bainhira ema ezamina sira-nia
rejistu no deside sira-nia kazu.

Jesus sei mosu nu'udar sira-nia advogadu (ida ne'ebé defende), atu
husu ba sira iha Maromak nia oin. “Se ema ida halo sala, ita iha
Advogadu ida iha Aman nia oin, Jesus Kristu, Ida ne'ebé loos.” 1 Joao
2:1. “Tanba Kristu la tama ba fatin santu sira ne'ebé ema halo ho
liman, ne'ebé mak buat loos nia figura; maibé ba lalehan rasik, atu

agora mosu iha Maromak nia oin ba ita” “Tan ne'e Nia bele mos salva
to'o rohan sira ne'ebé mai ba Maromak liuhusi Nia, tanba Nia moris
nafatin atu halo intersesaun ba sira.” Ebreu 9:24; 7:25.

Bainhira rejistu nia livru sira loke iha julgamentu, ema hotu ne'ebé
fiar ona ba Jesus nia moris liu ba ezame iha Maromak nia oin. Haha
ho sira ne'ebé moris uluk iha rai, ita-nia Advogadu hato'o jerasaun
ida-idak nia kazu tuir malu, no remata ho sira ne'ebé moris hela.
Naran ida-idak temi, kazu ida-idak hetan investigasaun ho kle'an.
Naran balu simu, naran balu rejeita. Bainhira ema balu iha sala ne'ebé
hela iha rejistu nia livru sira, la arrepende no la hetan perdua, sira-nia
naran sei hamoos husi livru moris nian, no sira-nia hahalok di'ak nia
rejistu sei hamoos husi Maromak nia livru hanoin nian. Na'i deklara
ba Moisés: “Ema ne'ebé halo sala hasoru Ha'u, Ha'u sei hamoos nia
husi Ha'u-nia livru” Exodu 32:33. No profeta Ezekiel dehan: “Bainhira
ema loos fila husi ninia hahalok loos, no halo hahalok aat, . . . ninia
hahalok loos hotu ne'ebé nia halo ona sei la hetan temi tan.” Ezekiel
18:24.

Sira hotu ne'ebé arrepende duni husi sala, no ho fiar husu Kristu
nia raan nu'udar sira-nia sakrifisiu expiasaun nian, hetan ona perdua
ne'ebé rejista iha sira-nia naran nia sorin iha lalehan nia livru sira;
tanba sira hola parte ona iha Kristu nia hahalok loos, no sira-nia
karakter hatudu armonia ho Maromak nia lei, sira-nia sala sei
hamoos, no sira rasik sei hetan konsidera merese ba moris rohan
laek. Na'i deklara, liuhusi profeta Isaias: “Ha'u, Ha'u duni, mak Ida
ne'ebé hamoos 6-nia transgresaun sira tanba Ha'u-nia an rasik, no sei
la hanoin 6-nia sala sira” Isaias 43:25. Jesus dehan: “Ema ne'ebé
manan, nia sei hatais ropa mutin; no Ha'u sei la hamoos ninia naran
husi livru moris nian, maibé Ha'u sei rekofiese ninia naran iha Ha'u-
nia Aman nia oin, no iha Ninia anju sira-nia oin” “Tan ne'e, ema ida
ne'ebé rekofiese Ha'u iha ema sira-nia oin, Ha'u mos sei rekonese nia
iha Ha'u-nia Aman ne'ebé iha lalehan nia oin. Maibé ema ida ne'ebé

nega Ha'u iha ema sira-nia oin, Ha'u mos sei nega nia iha Ha'u-nia
Aman ne'ebé iha lalehan nia oin” Apokalipse 3:5; Mateus 10:32, 33.

Interese kle'an liu ne'ebé ema hatudu ba tribunal rai nian nia
desizaun sira, reprezenta fraku de'it interese ne'ebé mosu iha
tribunal lalehan nian bainhira naran sira ne'ebé hakerek iha livru
moris nian liu ba ezame iha rai tomak nia Juis nia oin. Intersesor
divinu (ida ne'ebé husu ba ema seluk) hato'o pedidu katak sira hotu
ne'ebé manan ona liuhusi fiar ba Ninia raan, hetan perdua ba sira-nia
hahalok aat, hetan fali sira-nia uma iha Eden, no hetan koroa nu'udar
erdeiru hamutuk ho Nia ba “ukun primeiru”. Mikeias 4:8. Satanas, iha
ninia esforsu atu lohi no tenta ita-nia rasa, hanoin ona katak nia bele
hamate Maromak nia planu iha ema nia kriasaun; maibé agora Kristu
husu atu planu ida ne'e kumpri hanesan ema nunka monu. Nia husu
ba Ninia povu la'0s de'it perdua no justifikasaun, tomak no kompletu,
maibé parte ida iha Ninia gloria no fatin ida iha Ninia kadunan.

Bainhira Jesus husu ba sira ne'ebé hela iha Ninia grasa okos,
Satanas akuza sira iha Maromak nia oin nu'udar ema ne'ebé kontra
lei. Lohi-na'in boot ne'e buka ona atu lori sira ba duvida, atu halo sira
lakon fiar ba Maromak, atu haketak an husi Ninia domin, no atu
kontra Ninia lei. Agora nia hatudu sira-nia moris nia rejistu, karakter
nia defeitu sira, sira-nia la hanesan ho Kristu, ne'ebé halo moe ba
sira-nia Hola-na'in, sala hotu ne'ebé nia tenta sira atu halo, no tanba
buat sira ne'e nia husu sira nu'udar ninia ema.

Jesus la fo6 deskulpa ba sira-nia sala, maibé hatudu sira-nia
arrependimentu no fiar, no, bainhira Nia husu perdua ba sira, Nia
hasa'e Ninia liman ne'ebé kanek iha Aman no anju santu sira-nia oin,
hodi dehan: Ha'u konese sira ida-idak ho naran. Ha'u hakerek sira iha
Ha'u-nia liman-laran. “Maromak nia sakrifisiu sira mak espiritu ida
ne'ebé tohar: fuan ida ne'ebé tohar no arrepende, O Maromak, O sei
la despreza” Salmu 51:17. No ba Ninia povu nia akuzador Nia deklara:

“NAI repreende 6, O Satanas; NAI ne'ebé hili ona Jerusalém
repreende 0: ida ne'e 1a'ds ai-ahi ida ne'ebé hasai husi ahi laran ka?”
Zakarias 3:2. Kristu sei hatais Ninia ema fiél sira ho Ninia hahalok loos
rasik, atu Nia bele hato'o sira ba Ninia Aman nu'udar “igreja gloria
nian ida, ne'ebé la iha mantxa, ka namkurut, ka buat seluk hanesan
ne'e”. Efezu 5:27. Sira-nia naran hakerek hela iha livru moris nian, no
kona-ba sira hakerek ona: “Sira sei la'o hamutuk ho Ha'u ho ropa
mutin: tanba sira merese”. Apokalipse 3:4.

Nune'e mak aliansa foun nia promesa sei kumpri tomak: “Ha'u sei
f6 perdua ba sira-nia hahalok aat, no Ha'u sei la hanoin tan sira-nia
sala” “Tha loron sira ne'eba, no iha tempu ne'eba, NAI dehan, ema sei
buka Israel nia hahalok aat, maibé la iha; no Juda nia sala sira, no sira
sei la hetan” Jeremias 31:34; 50:20. “Iha loron ne'eba NAI nia sanak sei
furak no iha gloria, no rai nia fuan sei di'ak no bonita ba Israel nia
ema sira ne'ebé salva an. No sei akontese, ema ne'ebé hela iha Zion,
no ema ne'ebé hela iha Jerusalém, sei hetan naran santu, ema hotu
ne'ebé hakerek ona iha ema moris sira-nia leet iha Jerusalém.” Isaias
4:2, 3.

Julgamentu investigativu nia servisu no hamoos sala sira tenke
remata molok Na'i nia mai dala rua. Tanba Maromak sei julga ema
mate tuir buat ne'ebé hakerek iha livru sira, la bele katak ema nia sala
hamoos molok julgamentu ne'ebé sei investiga sira-nia kazu. Maibé
apostolu Pedro dehan klaru katak fiar-na'in sira-nia sala sei hamoos
bainhira “bainhira kmaan nia tempu sira sei mai husi Na'i nia oin; no
Nia sei haruka Jesus Kristu” Apostolu 3:19, 20. Bainhira julgamentu
investigativu remata, Kristu sei mai, no Ninia kolen sei hamutuk ho
Nia atu f6 ba ema ida-idak tuir ninia servisu.

Iha servisu figura nian, amu-lulik boot, depois nia halo tiha
expiasaun ba Israel, sai mai no f6 bensaun ba povu ne'ebé halibur
hamutuk. Nune'e mos Kristu, iha Ninia servisu nu'udar mediador nia
rohan, sei mosu, “la ho sala ba salvasaun” (Ebreu 9:28), atu f6 bensaun

moris rohan laek ba Ninia povu ne'ebé hein hela. Hanesan amu-lulik,
bainhira nia hasai sala sira husi santuariu, konfesa sira iha bibi ne'ebé
husik nia ulun, nune'e moés Kristu sei tau sala hotu sira ne'e iha
Satanas, ne'ebé mak sala nia hun no ida ne'ebé dada ema ba sala. Bibi
ne'ebé husik, ne'ebé lori Israel nia sala sira, ema haruka ba “rai ida
ne'ebé la iha ema hela” (Levitiku 16:22); nune'e més Satanas, ne'ebé
lori sala hotu nia kulpa ne'ebé nia halo Maromak nia povu halo, sei
hela taka metin iha rai durante tinan rihun ida, ne'ebé iha tempu
ne'eba sei sai rai mamuk, la iha ema hela, no ikus mai nia sei simu sala
nia kastigu tomak iha ahi ne'ebé sei halakon ema aat hotu. Nune'e
Maromak nia planu boot atu hola fali ema sei kumpri iha sala nia
halakon ikus no iha salvasaun ba sira hotu ne'ebé hakarak ona husik
buat aat.

Iha tempu ne'ebé Maromak determina ba julgamentu—loron 2300
nia rohan, iha tinan 1844—servisu investigasaun nian no hamoos sala
nian haht. Sira hotu ne'ebé lori ona Kristu nia naran tenke liu ninia
ezame kle'an. Ema moris no ema mate sei hetan julgamentu “husi
buat sira ne'ebé hakerek iha livru sira, tuir sira-nia hahalok”.

Sala sira ne'ebé ema la arrepende no la husik, sei la hetan perdua
no sei la hamoos husi rejistu nia livru sira, maibé sei hamriik hela atu
f6 sasin hasoru ema sala-na'in iha Maromak nia loron. Karik nia halo
ninia hahalok aat iha loron nia naroman ka iha kalan nia nakukun;
maibé hahalok sira ne'e nakloke no klaru iha Ida ne'ebé ita tenke
hatan ba nia oin. Maromak nia anju sira haree sala ida-idak no rejista
iha rejistu sira ne'ebé la sala. Ema bele subar sala, nega, taka husi
aman, inan, feen, oan sira no maluk sira; la iha ema ida, s6 sira ne'ebé
halo, mak bele duvida uitoan kona-ba buat aat ne'e; maibé sala ne'e
nakloke tomak iha lalehan nia kriatura matenek sira-nia oin. Kalan
nakukun liu nia nakukun, no hahalok lohi hotu nia segredu, la to'o atu
taka hanoin ida husi Ida ba Nafatin nia konesimentu. Maromak iha
rejistu ezatu ida kona-ba kontas la justu ida-idak no negosiu la loos

ida-idak. Moris santu nia hatais husi li'ur la lohi Nia. Nia la sala iha
Ninia sukat ba karakter. Ema bele hetan lohi husi sira ne'ebé ho fuan
aat, maibé Maromak tama liu hatais lohi hotu no lee moris iha laran.

Hanoin ida ne'e solene tebes! Loron ba loron, bainhira liu ba
nafatin nian, lori ninia rejistu nia todan ba lalehan nia livru sira.
Liafuan ne'ebé ema ko'alia tiha ona, hahalok ne'ebé ema halo tiha ona,
nunka bele foti fali. Anju sira rejista ona di'ak no aat rua hotu. Manan-
na'in ne'ebé forte liu iha rai la bele foti fali loron ida de'it nia rejistu.
Ita-nia hahalok, ita-nia liafuan, to'o ita-nia motivu segredu liu, sira
hotu iha sira-nia todan atu deside ita-nia destinu ba di'ak ka ba aat.
Maski ita haluha sira, sira sei fo sira-nia sasin atu justifika ka atu
kondena.

Hanesan oin nia forma sira mosu fali ho loloos ne'ebé la sala iha
artista nia xapa metal ne'ebé brilla, nune'e moés karakter hetan
deskreve ho fiél iha livru sira iha leten. Maibé ema sente uitoan de'it
preokupasaun kona-ba rejistu ida ne'e, ne'ebé kriatura lalehan nian
sira sei haree. Se veo ne'ebé haketak mundu ne'ebé ita haree husi
mundu ne'ebé ita la haree bele loke, no ema nia oan sira haree anju
ida rejista liafuan no hahalok ida-idak, ne'ebé sira tenke hasoru fali
iha julgamentu, liafuan barak hira ne'ebé ema ko'alia loroloron sei la
ko'alia, no hahalok barak hira sei la halo.

Tha julgamentu Maromak sei ezamina ho kle'an oinsa ema uza
talentu ida-idak. Oinsa ita uza ona kapital ne'ebé Lalehan empresta
ba ita? Na'i, bainhira Nia mai, sei simu fali buat ne'ebé Ninian ho juru
ka lae? Ita hadi'a ona kbiit sira ne'ebé Nia f6 ba ita atu tau matan, iha
liman, iha fuan no iha neon, ba Maromak nia gloria no ba mundu nia
bensaun? Oinsa ita uza ona ita-nia tempu, ita-nia kaneta, ita-nia lian,
ita-nia osan, ita-nia influénsia? Saida mak ita halo ona ba Kristu, iha
ema kiak, ema terus, oan-kiak ka feto-faluk sira-nia an? Maromak
halo ita sai fatin atu rai Ninia liafuan santu; saida mak ita halo ona ho

naroman no lia loos ne'ebé Nia f6 ba ita atu halo ema sai matenek ba
salvasaun? Deklarasaun fiar ba Kristu de'it la iha folin; s6 domin
ne'ebé hatudu liuhusi hahalok mak hetan konsidera loos. Maibé
domin mesak mak, iha Lalehan nia oin, f6 folin ba hahalok ida. Saida
de'it mak ema halo ho domin, maski ki'ik oinsa iha ema nia matan,
Maromak simu no f6 kolen.

Ema nia egoizmu subar mosu klaru iha lalehan nia livru sira. Tha
ne'eba iha rejistu kona-ba knaar ne'ebé sira la kumpri ba sira-nia
maluk, no kona-ba sira haluha Salvadér nia ezijénsia sira. Tha ne'eba
sira sei haree dala hira mak sira f6 ba Satanas tempu, hanoin no forsa
ne'ebé Kristu nian. Triste rejistu ne'ebé anju sira lori ba lalehan.
Kriatura matenek sira, ne'ebé dehan katak sira Kristu nia tuir-na'in,
lakon an tomak iha buka rikusoin mundu nian ka goza rai nian. Sira
sakrifika osan, tempu no forsa ba hatudu-an no goza an; maibé
uitoan de'it mak momentu ne'ebé sira f6 ba orasaun, ba estuda
Eskritura, ba haraik klamar no konfesa sala.

Satanas hamosu planu barak la bele sura atu halo ita-nia neon
okupadu, atu ita-nia neon la hanoin kona-ba servisu ne'ebé¢ ita tenke
hatene di'ak liu. Lohi-na'in boot ne'e odi lia loos boot sira ne'ebé
hatudu sakrifisiu expiasaun nian ida no mediador ida ho kbiit tomak.
Nia hatene katak ba nia, buat hotu depende ba ninia susesu atu
hadook ema nia neon husi Jesus no Ninia lia loos.

Sira ne'ebé hakarak hola parte iha Salvadér nia mediasaun nia
benefisiu, la bele husik buat ida hanetik sira-nia knaar atu halo
santidade sai kompletu ho hamta'uk Maromak. Oras folin-boot sira,
duké f6 ba goza, ba hatudu-an ka ba buka lukru, tenke f6 ba estuda
ho laran-manas no ho orasaun lia loos nia liafuan. Maromak nia povu
tenke komprende klaru asuntu kona-ba santuariu no julgamentu
investigativu. Ema hotu presiza hatene rasik kona-ba sira-nia Amu-
lulik Boot nia pozisaun no servisu. Se lae, sira la bele hatudu fiar
ne'ebé importante tebes iha tempu ida ne'e, ka okupa pozisaun

ne'ebé Maromak hakarak sira hola. Ema ida-idak iha klamar ida atu
salva ka atu lakon. Ema ida-idak iha kazu ida ne'ebé hein hela iha
Maromak nia tribunal. Ema ida-idak tenke hasoru Juis boot ne'e oin
ba oin. Entaun importante tebes katak neon ida-idak hanoin beibeik
kona-ba situasaun solene bainhira julgamentu sei tuur no livru sira
sei loke, bainhira, hamutuk ho Daniel, ema ida-idak tenke hamriik iha
ninia fatin, iha loron sira-nia rohan.

Sira hotu ne'ebé simu ona naroman kona-ba asuntu sira ne'e tenke
f6 sasin kona-ba lia loos boot sira ne'ebé Maromak f6 ona ba sira.
Santuariu iha lalehan mak Kristu nia servisu ba ema nia sentru duni.
Ida ne'e kona klamar ida-idak ne'ebé moris iha rai. Ida ne'e loke planu
atu hola fali ema, lori ita to'o tempu nia rohan duni, no hatudu
konflitu entre hahalok loos no sala nia rezultadu ho vitoria.
Importante liu katak ema hotu investiga ho kle'an asuntu sira ne'e, no
bele hatan ba ema ida-idak ne'ebé husu sira razaun kona-ba
esperansa ne'ebé iha sira-nia laran.

Kristu nia intersesaun ba ema iha santuariu iha leten importante
ba salvasaun nia planu hanesan Ninia mate iha kras. Liuhusi Ninia
mate Nia haha servisu ne'ebé, depois Ninia moris hi‘as, Nia sa'e ba
lalehan atu kompleta. Ho fiar ita tenke tama ba veo nia laran, fatin
ne'ebé “uluk-na'in tama ona ba ita” Ebreu 6:20. Tha ne'eba Kalvariu
nia krds nia naroman nabilan fali. Tha ne'eba ita bele komprende klaru
liu salvasaun nia mistériu sira. Ema nia salvasaun hetan ho folin la iha
rohan ba lalehan; sakrifisiu ne'ebé Nia halo, to'o tomak ezijénsia luan
liu husi Maromak nia lei ne'ebé ema kontra. Jesus loke ona dalan ba
Aman nia kadunan, no liuhusi Ninia mediasaun, hakarak loloos husi
sira hotu ne'ebé mai ba Nia ho fiar bele to'o Maromak nia oin.

“Ema ne'ebé subar ninia sala sira sei la susesu: maibé ema ne'ebé
konfesa no husik sira sei hetan laran-sadiak” Provérbiu 28:13. Se sira
ne'ebé subar no f6 deskulpa ba sira-nia sala bele haree oinsa Satanas
haksolok tanba sira, oinsd nia hamnasa Kristu no anju santu sira

tanba sira-nia hahalok, sira sei konfesa lalais sira-nia sala no husik.
Liuhusi karakter nia defeitu sira, Satanas halo servisu atu ukun neon
tomak, no nia hatene katak se ema rai defeitu sira ne'e, nia sei susesu.
Tan ne'e nia buka beibeik atu lohi Kristu nia tuir-na'in sira ho ninia
sofizma oho-na'in, katak sira la bele manan. Maibé Jesus husu ba sira
ho Ninia liman kanek, Ninia isin ne'ebé sira baku; no Nia deklara ba
sira hotu ne'ebé hakarak tuir Nia: “Ha'u-nia grasa to'o ona ba ¢” 2
Korinto 12:9. “Hola Ha'u-nia kanga ba imi-nia kabun leten, no
aprende husi Ha'u; tanba Ha'u laran-maus no haraik an iha fuan: no
imi sei hetan deskansa ba imi-nia klamar. Tanba Ha'u-nia kanga
kmaan, no Ha'u-nia todan kmaan.” Mateus 11:29, 30. Entaun keta
husik ema ida konsidera ninia defeitu sira nu'udar buat ne'ebé la bele
kura. Maromak sei f6 fiar no grasa atu manan sira.

Agora ita moris iha Loron Expiasaun nian ne'ebé boot. Tha servisu
figura nian, bainhira amu-lulik boot halo hela expiasaun ba Israel,
ema hotu tenke haterus sira-nia klamar liuhusi arrependimentu husi
sala no haraik an iha Na'i nia oin, atu sira la hetan ko'a husi povu nia
klaran. Hanesan mos, sira hotu ne'ebé hakarak sira-nia naran hela iha
livru moris nian, agora, iha loron uitoan ne'ebé hela husi sira-nia
tempu provasaun nian, tenke haterus sira-nia klamar iha Maromak
nia oin ho laran triste ba sala no arrependimentu loos. Tenke iha
buka hatene fuan ne'ebé kle'an no fiél. Espiritu kamaan no la seriu
ne'ebé kristaun barak tebes goza, tenke husik. Iha funu seriu ida iha
sira hotu nia oin ne'ebé hakarak manan hakarak aat sira ne'ebé luta
atu ukun. Servisu prepara nian mak servisu ida pesodl. Ita la hetan
salvasaun iha grupu. Ema ida nia moos no devosaun sei la troka buat
sira ne'e ne'ebé falta iha ema seluk. Maski nasaun hotu sei liu ba
julgamentu iha Maromak nia oin, maibé Nia sei ezamina ema ida-idak
nia kazu ho kle'an no loloos hanesan la iha ema seluk iha rai. Ema
hotu tenke hetan koko no hetan katak la iha noda ka namkurut ka
buat seluk hanesan ne'e.

Solene tebes situasaun sira ne'ebé iha relasaun ho expiasaun nia
servisu ikus. Importante tebes interese sira ne'ebé iha laran.
Julgamentu agora la'o hela iha santuariu iha leten. Durante tinan
barak servisu ida ne'e la'o hela. Lalais—la iha ema ida hatene lalais
oinsa—nia sei liu ba ema moris sira-nia kazu. Tha Maromak nia
prezensa ne'ebé hamta'uk, ita-nia moris sei liu ba ezame. Tha tempu
ida ne'e, liu fali tempu seluk hotu, klamar ida-idak tenke rona
Salvadoér nia avizu: “Matan moris no halo orasaun: tanba imi la hatene
bainhira mak tempu ne'e” Marcos 13:33. “Tan ne'e, se 6 la matan
moris, Ha'u sei mai ba 6 hanesan na'ok-teen ida, no 6 sei la hatene iha
oras saida mak Ha'u sei mai ba 6.” Apokalipse 3:3.

Bainhira julgamentu investigativu nia servisu remata, ema hotu nia
destinu deside ona ba moris ka ba mate. Tempu provasaun nian
remata tempu badak ida molok Na'i mosu iha lalehan nia kalohan sira.
Kristu iha Apokalipse, bainhira Nia haree ba oin ba tempu ne'eb4,
deklara: “Ema ne'ebé la loos, husik nia la loos nafatin: no ema ne'ebé
foer, husik nia foer nafatin: no ema ne'ebé loos, husik nia loos nafatin:
no ema ne'ebé santu, husik nia santu nafatin. No, haree, Ha'u mai
lalais; no Ha'u-nia selu iha Ha'u-nia an, atu f6 ba ema ida-idak tuir
ninia hahalok” Apokalipse 22:11, 12.

Ema loos no ema aat sei moris hela iha rai iha sira-nia isin ne'ebé
bele mate—ema sei kuda no harii, han no hemu, la hatene hotu katak
desizaun ikus, ne'ebé la bele muda, haklaken ona iha santuariu iha
leten. Molok Dilaviu, depois Noé tama r6 boot, Maromak taka nia iha
laran no taka ema aat sira iha li'ur; maibé durante loron hitu ema sira,
la hatene katak sira-nia destinu determina ona, kontinua sira-nia
moris la ho kuidadu no hadomi goza, no hamnasa avizu kona-ba
julgamentu ne'ebé besik ona. Salvador dehan: “Nune'e mos Ema nia
Oan nia mai sei hanesan” Mateus 24:39. Nonok, la ho ema hatene,
hanesan na'ok-teen iha kalan boot, oras ne'ebé deside sei mai, ne'ebé

510



marka ema ida-idak nia destinu ne'ebé hatuur ona, no laran-luak nia
oferta ba ema ho kulpa nia hasai ikus.

“Tan ne'e matan moris: . . . atu Nia keta mai derrepente no hetan
imi toba hela” Marcos 13:35, 36. Perigu tebes sira ne'ebé kole ona atu
hein ho matan moris, no fila ba mundu nia buat ne'ebé dada ema.
Bainhira negosiante lakon an tomak iha buka lukru, bainhira ema
ne'ebé hadomi goza buka goza an, bainhira moda nia oan feto hadi'a
hela ninia hafurak sira—karik iha oras ne'eba rai tomak nia Juis sei
haklaken sentensa: “O hetan tetu ona iha dasin, no 6 la to'o.” Daniel
5:27.

